FUNDARGERÐ



[image: image1.jpg]3 1anadic!
LANDM/ELINGAR L]
iSLANDS I_I



Heiti verkefnis /Efni fundar: <INSPIRE - Ýmis stjórnsýsla>
Málsnúmer verkefnis : <V201105033>
Dagsetning fundar og tími: <15.12.2011> kl 10:00 hjá Þjóðskrá Íslands í Reykjavík

<>
Þátttakendur: Stefán Thors (Skipulagsstofnun), Gunnar Linnet (Vegagerðin) Margrét Hauksdóttir (Þjóðskrá Íslands) Áki Á. Jónsson (Umhverfisstofnun), Lovísa Ásbjörnsdóttir (Náttúrufræðistofnun

Halldór Pétursson (Veðurstofu Íslands) Elín Fjóla Þórarinsdóttir (Landgræðslu ríkisins) Tryggvi Már Ingvarsson (Þjóðskrá Íslands), Eydís Líndal Finnbogadóttir (Landmælingar Íslands) og Magnús Guðmundsson (Landmælingar Íslands).


Fundarritari: Eydís Líndal Finnbogadóttir
Næsti fundur:  8. mars 2012 hjá Skipulagsstofnun


Fundargerð samstarfshóps um innleiðingu grunngerðar fyrir stafrænar landupplýsingar. 15. Desember 2011

Magnús fór fyrir fundargerð frá síðasta fundi sem var haldinn hjá Umhverfisstofnun 2. september 2011. Hann lagði upp með að þessi hópur hittist 4 sinnum á ári og sé samstarfshópur. Mögulegt er að fjölga í hópnum þegar fram í sækir.

Ákveðið var að senda fundargerð frá síðastafundi til fundarmanna þessa fundar.

Hvað er grunngerð?

Magnús fór yfir það á nokkrum glærum hvað grunngerð er og hvað Landmælingar Íslands hafa verði að vinna með varðandi innleiðinguna á Grunngerð fyrir stafrænar landupplýsingar.

Hann nefndi að hlutverk Landmælinga sé að reka miðlæga gátt þar sem gögn hinna ýmissa stofnana tengjast, ekki er um að ræða að búa til einn sameiginlegan gagnagrunn. Þá lagði Magnús áherslu á að enn ætti eftir að birta ýmsar reglugerðir í tengslum við innleiðinguna þar sem kemur fram nánari útfærsla á ýmsu atriðum INSPIRE tilksipunarinnar.

Magnús sagði frá hlutverki samræmingarnefndar um grunngerð fyrir stafrænar landupplýsingar en ætlunin er að sú nefnd vinni að stefnumótun fyrir málaflokkinn í heild og komu að vinnu við svokallaða framkvæmdaáætlun. Nefndin hefur hist einu sinni þann 7. desember 2011. 

Þá kynnti Eydís landupplýsingagáttina og hvernig hún virkar en námskeiðið um skráningu lýsigagnaskráningu var haldið hjá Landmælingum Íslands 13. des. 2011. Þetta er fyrsta stóra skrefið í átt að innleiðingu grunngerðar fyrir stafrænar landupplýsingar. 

Rætt var um innleiðingu Inspire hjá stofnununum. 

Skipulagsstofnun: Stefán sagði frá því að ný skipulagsreglugerð sé í vinnslu í henni verður í fyrsta sinn skilgreint hvaða kröfur eru gerðar til skipulagsgagna sem sveitarfélögin skila til Skipulagsstofnunar. Í þessari reglugerð verða auknar kröfur um stafræn gögn og skil á þeim. Þá er einnig hafin vinna við landsskipulagsstefnu þar sem áætlað er að gera gögn aðgengileg í vefsjá. Skipulagsstofnun er þó ekki í framleiðslu á gögnum heldur eru þau að taka á móti gögnum og að setja saman gögn í heildargrunn sem gefur mynd af stöðu skipulagsmála í landinu. 

Vegagerðin: Gunnar Linnet fór yfir stöðna hjá Vegagerðinni sem hefur verið að ná "tökum " á gögnum sínum, gögnin eru orðin mjög heilleg og metadata er langt komið. Búið er að setja upp vefþjónustur um samgöngunetið og sýndi Gunnar hvernig aðgengi er orðið mjög gott að upplýsngum t.d. í símum. Hjá þeim er því allt komið í góðan farveg varðandi landupplýsinga og gagnamálin og einnig er búið að tryggja fjármagn til verkefnisins. 

Þjóðskrá: Tryggvi lýsti stöðunni hjá Þjóðskrá Íslands. Þar hefur verið unnið að mikilli endurskipulagningu  á gögnum sem tengjast þjóðskrá og fasteignaskrá. Gagnalíkönin eru orðin til en eftir er að færa nýtt skráningarkerfi inn í þau. Starfsmenn Þjóðskrár hafa ekki haft mikið afl fram til þessa að vinna að INSPIRE og grunngerð stafærnna landupplýsinga þó það sé mikið að breytast og verið er að vinna að skráningu lýsigagna um þessar mundir. Tryggvi benti á að samræmingar væri þörf t.d. vegna samgangna vegna samtengingar við þjóðskránna.

Umhverfisstofnun: Áki nefndi að það vegna þess að GIS maður þeirra er að fara í nám er skortur á mannafl í landupplýsingamálin hjá UST en þeir eru að endurskipuleggja þessi mál hjá sér og ekki ennþá ljóst hvort það verður gert með því að úthýsa einhverjum þáttum eða að ráð fleiri starfsmenn til stofnunarinnar. Umhverfisstofnun hefur það hlutverk að skila gögnum um stöðu umhverfismála á Íslandi t.d. til Evrópusambandsins en það setur kröfur ýmsar kröfur á stofnunin vegna landupplýsinga.
Náttúrufræðistofnun: Lovísa sagði frá stöðunni hjá Náttúrufræðistofnun en þar hafa starfsmenn fram til þessa ekki mikið verið að einbeita sér að ISNPIRE eða grunngerð landupplýsingar fram til þessa en nú er unnið að endurskipulagning á gagnakerfinu sem um leið mun það auðvelda skráningu t.d. lýsigagna.

Veðurstofan: Halldór sagði frá því að Bogi sérfræðingu hjá Veðurstofunni hafi verið að setja sig inn í INSPIRE málin. Einnig hefur verið settur upp nýr arc server og verið er að klára gagnaskipulagið vegna vatnamælinga hlutans og Veðurstofunnar í heild. Nýtt skipulag á gögnunum gefur aukin tækifæri t.d. vegna Vatnatilskipunar.Enn er þó eftir að að klára vinnu við skipulagið á gögnunum en mikið hefur verið skráð af lýsigögnum.

Landgræðslan: Elín Fjóla sagði að unnið hafi verið að því undanfarið að "taka til" í gagnagrunninum hjá Landgræðslunni og verið að skrá samkvæmt IST 120 staðlinum. Einnig hefur verið endurskilgreining á gagnasettunum. Þó hefur ekki verið mikið skráð enn af lýsigögnum en verið er að vinna að því ásamt að setja upp vefsjá.

Landmælingar: Hafa verið að endurskipuleggja gögn sín og skrá Lýsigögn síðustu ár. Framundan er áframhaldandi skráning á lýsigögnum og uppsettning á þjónustum fyrir gögnin.

Á fundinum kom fram almenn ánægja með námskeið um skráningu lýsigagna sem var haldið hjá Landmælingum Íslands þann 13. Desember sl. Stofnunin mun nýta góða reynslu af þessu námskeiði til að skipulegga fleiri slík í tengslum við grunngerð landupplýsinga

Rætt var að lokum um "opin gögn" og að Evrópusambandið hafði sett inn stefnu um gjaldfrjáls gögn sem gefin var út um 12. des 2011.

Næsti fundur er ákveðin 8. mars kl. 10:00 hjá Skipulagsstofnun.

